
KICHIK MAKTAB YOSHIDAGI 
O‘QUVCHILARNI BILINGVIST 

SIFATIDA SHAKLLANTIRISHDA 
TIL OʻRGANISH KOʻNIKMALARI 
VA KOMPETENTSIYALARINING 

RIVOJLANISHI
Axmadjonova Gulira’no Muxtorjon qizi

Farg‘ona davlat universiteti tayanch doktoranti
ORCID: 0009-0006-6018-3998
Annotatsiya: Quyida kichik maktab yoshidagi o‘quvchilarda ikkitillilikni shakllantirishga qaratilgan metodik tizim doirasida 
o‘quvchilarning amaliy faoliyatini tashkil etish loyihasi va uning mazmuni yoritiladi. Ushbu tizim o‘quv jarayonida bilingvizm 
tamoyillarini joriy etish, biligval o‘quvchilarni shakllantirish hamda zamonaviy ta’lim texnologiyalaridan, xususan, kolabo-
rativ yondashuv va texnologik xaritalardan samarali foydalanishni ko‘zda tutadi.

Kalit so‘zlar: bilingvizm, biligval o‘quvchi, ta’lim texnologiyasi, kolaborativ, texnologik xarita.
Abstract: This article presents a project aimed at organizing the practical activities of primary school students within a 
methodological system designed to develop bilingualism. It discusses the content and methodological foundations of 
the project, as well as the implementation of modern educational technologies, including the collaborative approach and 
technological mapping.

Key words: bilingualism, bilingual student, educational technology, collaborative approach, technological map.
Аннотация: В данной статье рассматривается проект организации практической деятельности учащихся в 
рамках методической системы, направленной на формирование билингвизма у младших школьников. Описыва-
ется содержание проекта, его методические основы и применение современных образовательных технологий, в 
частности коллаборативного подхода и технологической карты.

Ключевые слова: билингвизм, билингвальный ученик, образовательная технология, коллаборативный подход, 
технологическая карта.

KIRISH
Kichik yoshdagi o‘quvchilarda ikkitillilikni shakllantirish jarayonida samarali ta’lim usullari va texnologi-

yalaridan foydalanish muhim ahamiyatga ega. Shu nuqtai nazardan, tadqiqotda o‘yinli ta’lim texnologiyasi 
asosiy yondashuv sifatida tanlandi. Loyihada tajriba-sinov ishlarining umumiy mohiyati va asosiy tamoyil
lari batafsil yoritildi. Maktab o‘quvchilarining ikkitillilikka yo‘naltirilgan loyihasi doirasida tajriba-sinov ishlari
ning umumiy muddati aniq belgilandi, jarayon maqsadli tarzda bosqichlarga ajratildi hamda har bir bosqich 
uchun amalga oshirilishi zarur bo‘lgan vazifalar tizimli ravishda taqsimlandi. Shuningdek, har bir bosqichga 
xos aniq xususiy maqsadlar ham belgilandi. Tadqiqot muammosining samarali yechimini ta’minlashda 
amaliy asoslovning puxta va ilmiy asosli bo‘lishiga alohida e’tibor qaratildi. Bundan tashqari, multimediyali 
axborot-kommunikatsiya texnologiyalari (AKT) hamda kolaborativ, ya’ni hamkorlikda o‘qitish texnologi-
yalari tadqiqot jarayonida keng qo‘llanildi. Didaktik o‘yinlar esa ta’lim jarayonining asosiy vositasi sifatida 
tanlanib, o‘quvchilarda ikkitillilik ko‘nikmalarini shakllantirishda interaktiv, qiziqarli va faol ishtirokni ta’minladi. 
Mazkur metodologik yondashuvlar orqali olingan natijalar kichik maktab yoshidagi o‘quvchilarda ikkitillilikni 
shakllantirish bo‘yicha metodik tizimni takomillashtirishga imkon berdi hamda ta’lim sifatini oshirishga xizmat 
qildi.

MAVZUGA OID ADABIYOTLAR SHARHI 
O‘zbek tilshunosligida tillarni qiyoslab tadqiq etish ishlari XI asrda Mahmud Koshg‘ariyning “Devonu lug‘otit 

turk”, Mahmud Zamaxshariyning “Muqaddimat ul-adab” hamda XV asrda Alisher Navoiy tomonidan yozilgan 
“Muhokamat ul-lug‘atayn” asarlaridan boshlangan. Yangi davrda, ya’ni XX asrning 20-yillaridan boshlab, bu 

B. Jabborov, M. Mirzayev, E. Panasenko, R. Xidirov, N. G‘ulomova, M. Zokirov, Sh. Jo‘rayev, S. Zokirova, 
Sh. Sattorov, X. Sulaymonova, G‘. Murodova, Z. Ashurova, A. Abduvaliyev va boshqa olimlar tomonidan olib 
borilgan tadqiqotlarda tojik-o‘zbek muhitida lingvistik interferensiya va kommunikativ muammolar tahlil qilingan. 
Shuningdek, til aloqalari, xususan, bilingvizm masalalari bo‘yicha amaliy ahamiyatga ega ilmiy fikrlar ilgari 
surilgan.

TADQIQOT METODOLOGIYASI
Mazkur tadqiqot kichik maktab yoshidagi o‘quvchilarni bilingvist sifatida shakllantirishda til o‘rganish 

ko‘nikmalari va kompetensiyalarining rivojlanish jarayonini tahlil qilishga qaratilgan bo‘lib, ilmiy asoslangan 
metodologik yondashuvlar tizimiga tayangan. Tadqiqotning asosiy maqsadi kichik maktab yoshidagi o‘quv
chilarda bilingv kompetensiyani shakllantirishning samarali pedagogik mexanizmlarini aniqlash, ularning til 
o‘rganish ko‘nikmalarini rivojlantirish hamda metodik tizimni takomillashtirishdan iborat bo‘ldi. Shu maqsadda 
bilingvizmning nazariy asoslarini tahlil qilish, kichik yoshdagi o‘quvchilarda ikkitillilikni rivojlantirish jarayonining 
psixolingvistik xususiyatlarini o‘rganish, amaliy tajriba asosida samarali ta’lim texnologiyalarini sinovdan o‘tka-
zish, o‘quvchilarning til kompetensiyasini baholash mezonlarini ishlab chiqish va olingan natijalar asosida 
metodik tavsiyalar tayyorlash kabi vazifalar belgilandi. 

Tadqiqot obyekti kichik maktab yoshidagi o‘quvchilarning ikkitillilikka oid ta’lim jarayoni, predmeti esa 
o‘quvchilarda til o‘rganish ko‘nikmalari va kommunikativ kompetensiyani shakllantirishga xizmat qiluvchi peda-
gogik texnologiyalar, uslublar hamda metodik yondashuvlar tizimi hisoblanadi. Tadqiqotda nazariy tahlil, kuza-
tish, tajriba-sinov (eksperimental), so‘rov va suhbat, shuningdek diagnostika va testlash metodlaridan kompleks 
tarzda foydalanildi. Nazariy tahlil orqali bilingvizm, til kompetensiyasi, psixolingvistika va ta’lim texnologiyalariga 
oid ilmiy manbalar o‘rganildi, kuzatish metodi yordamida o‘quvchilarning o‘quv jarayonidagi faol ishtiroki, til 
o‘rganishdagi xatti-harakatlari va muloqot jarayoni tahlil qilindi. Tajriba-sinov metodida o‘yinli, kolaborativ va 
kommunikativ yondashuvlar asosida amaliy mashg‘ulotlar tashkil etilib, ularning samaradorligi baholandi. 
So‘rov va suhbat metodi orqali o‘quvchilar, o‘qituvchilar hamda ota-onalarning fikrlari o‘rganildi, diagnostika 
va testlash metodlari yordamida o‘quvchilarning so‘z boyligi, talaffuz, grammatik va muloqot kompetensiyalari 
darajasi aniqlab borildi. Tadqiqot tajriba-sinov ishlari Samarqand, Buxoro va Farg‘ona viloyatlaridagi bir qator 
umumta’lim maktablarida o‘tkazilib, har bir tajriba maydonida o‘quvchilar soni, yosh toifasi va o‘qituvchilar 
malaka darajasi inobatga olindi. 

Tadqiqotning ilmiy yangiligi shundan iboratki, kichik maktab yoshidagi o‘quvchilarda bilingv kompetensiyani 
shakllantirish uchun integrativ va kolaborativ ta’lim texnologiyalarining samaradorligi aniqlanib, metodik model 
ishlab chiqildi, shuningdek, til o‘rganish kompetensiyalarini rivojlantirishda didaktik o‘yinlar, multimediyali vosi-
talar va axborot-kommunikatsiya texnologiyalarining amaliy ahamiyati asoslab berildi hamda o‘quvchilarning 
ikki tilda muloqot qilish ko‘nikmalarini baholashning mezonlari ishlab chiqildi. Tadqiqot natijalari kichik maktab 
yoshidagi o‘quvchilarda bilingvizmni rivojlantirishga xizmat qiluvchi metodik qo‘llanmalar, dars ishlanmalari, 
diagnostik testlar va pedagogik tavsiyalarni ishlab chiqishda qo‘llanilishi mumkin.

TAHLIL VA NATIJALAR
Mazkur umumiy o‘rta ta’lim maktablaridan tajriba-sinov ishlariga jalb etilgan o‘quvchilarning soni quyidagi 

ko‘rsatkichlarni tashkil etdi.

1-jadval: Tajriba-sinov ishlariga jalb etilgan o‘quvchilarning soni

№ O‘quv yili

O‘quvchilar soni
2022-2023 o‘quv 

yilida
2023-2024 o‘quv 

yilida
2024-2025 o‘quv 

yilida Jami

Tajriba 
sinfi

Nazorat 
sinfi

Tajriba 
sinfi

Nazorat 
sinfi

Tajriba 
sinfi

Nazorat 
sinfi

Tajriba 
sinfi

Nazorat 
sinfi

1 Samarqand viloyati 
umumta’lim maktablari 26 28 26 28 26 28 78 84

2 Buxoro viloyati 
umumta’lim maktablari 24 27 24 27 25 27 73 81

3 Farg‘ona viloyati 
umumta’lim maktablari 22 21 22 21 24 23 68 65

4 Jami 72 76 72 76 75 78 219 230

Kichik maktab yoshidagi o‘quvchilarda ikkitillilikni shakllantirishga qaratilgan amaliy faoliyatni rivojlanti-
rish maqsadida tajriba-sinov ishlari bir necha bosqichda tizimli tarzda tashkil etildi. Har bir bosqichda o‘yinli 
ta’lim, multimediyali AKT hamda kolaborativ o‘qitish texnologiyalaridan samarali foydalanish bilan bog‘liq aniq 
vazifalar bajarildi. Bosqichlar o‘rtasida uzviylik va o‘zaro bog‘liqlik ta’minlandi, bu esa tajriba-sinov ishlarining 
texnologik xaritasini shakllantirishga imkon berdi. Quyida ushbu texnologik xaritaning mazmuni va asosiy 
tamoyillari yoritiladi.

2-jadval: Kichik maktab yoshidagi o‘quvchilarda ikkitillilikni shakllantirishga yo‘naltirilgan tajriba-sinov ishlarining 
texnologik xaritasi

Bosqichlar Asosiy vazifalar

Tashkiliy-tayyorgarlik bosqichi
(2022-2023-yillar)

1.	 Tajriba-sinov maydonlarini belgilash.

2.	 Respondentlar sonini aniqlash.

3.	 Tajriba va nazorat sinflarini shakllantirish.

4.	 Tajriba-sinov ishlarini tashkil etishga mas’ul o‘qituvchilarni tayinlash, ularga 
tushunchalar berish.

5.	 Tajriba-sinov ishlarining dasturini yaratish.

6.	 Tajriba-sinov ishlari loyihasini ishlab chiqish

Shakllantiruvchi bosqich
(2023-2024-yillar)

1.	 Kichik maktab yoshidagi o‘quvchilarda ikkitillilikni shakllantirishga yo‘naltirilgan 
pedagogik jarayonni tashkil etish uchun zarur pedagogik shart-sharoitlarni 
belgilash.

2.	 Keng ko‘lamda tajriba-sinov ishlarini yo‘lga qo‘yish.

3.	 Maxsus metodika samaradorligini dastlabki ekspertizadan o‘tkazish.

4.	 Maxsus metodika g‘oyalarini mazmunan boyitish.

Yakuniy bosqich
(2024-2025-yillar)

1.	 Maxsus metodika samaradorligini qayta ekspertizadan o‘tkazish.

2.	 Tajriba-sinov ishlari yakunlarini umumlashtirish va tahlil etish.

3.	 Olingan natijalarni matematik-statistik metod yordamida qayta tahlil etish.

4.	 Tadqiqot natijalariga ko‘ra metodik tavsiyalar ishlab chiqish.

Kichik maktab yoshidagi o‘quvchilarda ikkitillilikni shakllantirish borasidagi faoliyatning ilmiy-amaliy asosla-
rini yaratishga imkon beruvchi tajriba-sinov ishlarining samarali kechishida ichki va tashqi omillar muhim rol 
o‘ynadi. Amaliy faoliyat jarayonida aniqlangan tashqi va ichki omillar quyidagilardan iborat ekanligi belgilandi. 
Kichik maktab yoshidagi o‘quvchilarda ikkitillilikni shakllantirish muammosining tadqiqi jarayonida tashkil etilgan 
tajriba-sinov ishlari ma’lum didaktik va metodik tamoyillarga asoslangan holda yo‘lga qo‘yilsagina, ijobiy nati-
jalar berishi mumkinligi nazarda tutildi. Shu nuqtai nazardan kelib chiqib, mavjud ilmiy-nazariy manbalar, amaliy 
faoliyat mazmuni va tajriba-sinov ishlarining amalga oshirilish jarayoni tahlil qilinar ekan, quyidagi asosiy tamo
yillar mazkur faoliyatning samarali va muvaffaqiyatli yakunlanishida muhim ahamiyat kasb etishi ta’kidlandi: 

1.	 Tajriba-sinov ishlarining maqsad va vazifalarini aniq belgilash – tadqiqotning har bir bosqichida ikkit-
illilikni shakllantirishga doir natijalarni aniq ko‘zda tutish va unga yo‘naltirilgan faoliyatni rejalashtirish.

2.	 Kompleks (majmuaviy) yondashuv asosida tashkil etish – ikkitillilikni shakllantirishda o‘yinli ta’lim, AKT 
vositalari va hamkorlikda o‘qitish texnologiyalarini uyg‘unlashtirish.

3.	 Pedagogik jarayonlarda ob’ektivlik va xolislikni ta’minlash – kichik maktab yoshidagi o‘quvchilarning 
til o‘zlashtirish darajasi va shaxsiy xususiyatlarini inobatga olgan holda baholash hamda kuzatuvlarni olib 
borish.

4.	 Ikkitillilikni shakllantirishga oid faoliyatning izchil, tizimli va maqsadga muvofiq tashkil etilishi – 
bosqichma-bosqich yondashuv asosida o‘quvchilarda til ko‘nikmalarini barqaror shakllantirish.

5.	 Ijodiy, metodik va texnologik yondashuvlardan foydalanish – o‘yinli metodlar, multimediya vositalari, 
vizual va eshituvli resurslar yordamida ta’lim jarayonini qiziqarli va samarali tashkil etish.

Kichik maktab yoshidagi o‘quvchilarda ikkitillilikni shakllantirishga qaratilgan amaliy faoliyatni turli shakl, 
metod va vositalar – xususan, didaktik o‘yinlar, o‘yinli ta’lim texnologiyalari, AKT vositalari hamda hamkorlikda 
o‘qitish uslublari orqali amalga oshirish yuqori samaradorlikka ega deb hisoblanadi. Tajriba-sinov ishlari nati-
jasida taklif etilgan metodik yondashuvlarning amaliy samaradorligi aniqlanib, ikkitillilikni shakllantirishga oid 
ta’limiy faoliyatni takomillashtirishga xizmat qiluvchi ilmiy-metodik tavsiyalar ishlab chiqish zarurligi belgilandi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

